
Иницијална проценка на влијание на регулативата

Чекор 1: Опис на проблемите, целите што ќе се остварат со нивно решавање и можните опции за решавање на проблемите

1. Опис на проблемите

Материјата на странците нормативно-правно е уредена со Законот за странците (,,Службен весник на РМ“ бр.54/2007, 86/2008, 98/2008 и 64/2009), каде се уредени условите за влез, напуштање и престој на странците во Република Македонија, како и нивните права и должности. 
Една од причините поради која се предлага изменување и дополнување на законот е потребата од негово натамошно допрецизирање и континуирано подобрување, со цел утврдување на конзистентна регулатива односно прецизна правна рамка за уредување на предметната област.

Министерството за внатрешни работи како орган на државната управа надлежен, меѓу другото и за спроведување на прописите односно преземање мерки што се однесуваат на условите за влез, напуштање и престој на странците во Република Македонија, како и нивните права и должности, по извршената анализа на досегашното практично имплементирање на наведениот закон, а имајќи предвид дека со одредбите од постојниот закон одделни прашања се недоволно или нецелосно регулирани, ја утврди потребата од нивно регулирање односно допрецизирање, што ќе придонесе за соодветна практична имплементација на истите.

Имено, ако се имаат предвид одредбите од Законот за прекршоците (,,Службен весник на Република Македонија“ број 62/06, 69/06), во делот на прекршочните одредби не се прави разлика помеѓу сторител на прекршок – државјанин на Република Македонија и сторител на прекршок – странски државјанин, односно согласно посочената законска регулатива прекршокот претставува противправно дело кое со закон е определено како прекршок, чии обележја се определени со закон и за кое е пропишана прекршочна санкција, па оттука сторител на прекршок е секое лице кое ќе постапи спротивно на одредбите на материјалниот закон со кој е пропишан прекршокот. Во однос на присилното извршување на правосилни и извршни одлуки на судот и прекршочниот орган, мандатната глоба и платниот налог, предметниот закон упатува на Законот за извршување (,,Службен весник на Република Македонија“ број 35/05, 08/08, 83/09, 50/10, 83/10), при што за да се извршат решенијата на комисиите за одлучување по прекршок формирани во органите на државната управа за сторители на прекршоци кои се странски државјани, најнапред истите треба да се признаат во државата чиј државјанин е странецот кој го сторил прекршокот, да се признае и извршноста, па потоа одлуката да се изврши во истата држава. Во овој случај, потребно е спроведување постапка согласно прописите за меѓународно извршување на одлука, која и според времетраење и содржина е обемна, непрактична и неефикасна за извршување на одлуки на прекршочните органи за изречена прекршочна санкција – глоба кон сторител на прекршок – странски државјанин и неоправдана - како во однос на самата глоба, така и во однос на трошоците кои настануваат за спроведување на таа постапка. 

Согласно изнесеното, во услови кога прекршочните органи се соочени со неизвршување на нивните одлуки, при што од ваквите ситуации настануваат штетни последици како за државата така и за прекршочните органи кои постапуваат по одредени прекршоци каде како сторители се јавуваат странски државјани, а со цел надминување на посочениот проблем, се предлага можност за одбивање на влез во Република Македонија, на странецот кој не постапил согласно правосилна одлука за сторен прекршок донесена од страна на надлежен суд односно надлежен прекршочен орган на територијата на Република Македонија. 

Воедно, имајќи ја предвид констатираната потреба за воспоставување национална Интегрирана база за странци, во која би се вклучиле податоци за азил, миграции и визи, со законот се предвидува правен основ за нејзино воспоставување и функционирање.

Согласно потребата од утврдување на прецизна правна рамка за уредување на предметната област, преку соодветно допрецизирање на конкретните одредби од Законот за странците, а со цел нивно подобрување и усогласување со компаративните искуства, во законот се извршени интервенции со цел ревидирање на рокот за пријавување на странецот кој во Република Македонија престојува до три месеци и тоа од 24 на 48 часа, како и предвидување временски рок од шест месеци во кој Министерството за внатрешни работи е должно да одлучи по барањето за издавање на дозвола за постојан престој на странецот во нашата држава.
2. Опис на целите што се планираат да се постигнат со решавање на проблемите
По извршена анализа на практичната имплементација на Законот за странците, утврдена е потребата од конкретни измени и дополнувања на одредени одредби во насока на усогласување на националното законодавство во областа на странците согласно компаративните европски искуства, практична имплементација на одредбите на националното законодавство, како и овозможување процес на унапредување во областа на странците утврдувајќи правна основа за воспоставување и функционирање на Интегрирана база за странци, вклучително азил, миграции и визи.

1. Идентификација на можни решенија (опции)

Со Предлогот на закон за изменување и дополнување на Законот за странците се врши допрецизирање на националното законодавство во предметната област, со цел соодветна практична имплементација на одредбите од Законот за странците.

Во услови на неможност за извршување на правосилни одлуки донесени од страна на прекршочните комисии формирани согласно Законот за прекршоците во органите на државната управа, со што настануваат штетни последици како за државата, така и за прекршочните органи кои постапуваат по одредени прекршоци каде како сторители се јавуваат странски државјани, со предложениот закон се врши дополнување на причините за одбивање на влез на странец во Република Македонија кој не постапил согласно правосилна одлука за сторен прекршок донесена од страна на надлежен суд односно надлежен прекршочен орган на територијата на Република Македонија. Со решението што се предлага, на сторителот на прекршок – странски државјанин, кој ја избегнал обврската да постапи во согласност со правосилна одлука на надлежен суд односно надлежен прекршочен орган на територијата на Република Македонија, ќе му се одбие влезот во Република Македонија, имајќи предвид дека државата согласно националното законодавство го оценува предметниот факт како оправдана причина за одбивање на барањето за влез на странец - сторител на прекршок, кој не постапил во согласност со одлуките донесени од страна надлежните органи во Република Македонија.

Со оглед дека за имплементација на предложеното решение е неопходна меѓуресорска координација и дефинирање на конкретни активности чии носители би биле релевантните министерства во Република Македонија, се предвидува одложна примена на предложеното решениеи тоа една година од денот на влегува во сила на законот чие донесување се предлага. 

Во функција на спроведување процес на унапредување на националното законодавство во областа на странците, со предложениот закон се утврдува правна основа за воспоставување национална Интегрирана база за странци, во која би се вклучиле податоци за азил, миграции и визи.

Воедно, имајќи ја предвид потребата од утврдување на прецизна правна рамка за уредување на предметната област, преку соодветно допрецизирање на конкретните одредби од Законот за странците, а со цел нивно подобрување и усогласување со законодавството на Европската унија односно компаративните искуства на европските земји, во законот се извршени интервенции со цел ревидирање на рокот за пријавување на странецот кој во Република Македонија престојува до три месеци од 24 на 48 часа односно предвидување временски рок од шест месеци во кој Министерството за внатрешни работи е должно да одлучи по барањето за издавање на дозвола за постојан престој на странецот во нашата држава. 

Чекор 2: Идентификација на трошоци, придобивки и влијанија 
Предложено решение (опција): Со цел соодветна практична имплементација на одредбите од Законот за странците, со предложените решенија се утврдува дополнителна причина за одбивање влез во Република Македонија, на странец кој не постапил согласно правосилна одлука за сторен прекршок донесена од страна на надлежен суд односно надлежен прекршочен орган на територијата на Република Македонија, со што ќе се овозможи подобрување на состојбите во однос на наплата на финансиските обврски што настануваат по основ на изречена глоба за сторители на прекршоци – странски државјани, ако се има предвид дека доколку странецот не постапи согласно правосиланта одлука, на истиот во иднина ќе му биде одбиено барањето за влез во Република Македонија. 

Воедно, од аспект на подобрување на националното законодавство во областа на странците, со предложениот закон се предвидува правна рамка за воспоставување и функционирање на Интегрирана база за странци, во која би се вклучиле податоци за азил, миграции и визи, како дел од воспоставената билатерална проектна соработка меѓу Владата на Република Македонија и Владата на Кралството Норвешка за 2009 година. За таа цел, во тек е реализација на Проектот “Интегрирана база на податоци за странци, вклучувајќи податоци од областа на азилот, миграциите и визите”, чија цел е создавање интегрирана база на податоци за странци вклучувајќи азил, миграции и визи. Реализацијата на овој проект претставува еден од клучните приоритети на Владата на Република Македонија во процесот на пристапување во ЕУ и целосно исполнување на потребните технички критериуми за визна либерализација. 
Опис: Реализацијата на Проектот ,,Интегрирана база за странци, вклучувајќи податоци за азил, миграции и визи“ ќе предизвика финансиски импликации врз Буџетот на Република Македонија, чија имплементација ќе се реализира со конкретни финансиски средства согласно динамиката на реализирање на проектните активности.
1. Трошоци 

- Дали опцијата предвидува воведување на нови формалности во смисла на обврска за правните или физичките лица да обезбедат уверенија, пријави, решенија, одобренија, овластувања, согласности, сертификати, дозволи, барања, изјави и други обрасци? Ако да, наведи ги формалностите. НЕ 
- Дали опцијата ќе предизвика иницијални трошоци за министерствата, другите органи на државната управа? Ако да, образложи ги трошоците. НЕ
- Дали опцијата ќе предизвика континуирани трошоци за министерствата и другите органи на државната управа. Ако да, образложи ги трошоците. НЕ
- Дали опцијата ќе предизвика иницијални трошоци за правните или физичките лица? Ако да, образложи ги трошоците.  НЕ 
- Дали опцијата ќе предизвика оперативни трошоци за правните или физичките лица. Ако да, образложи ги трошоците.  НЕ
2. Придобивки

- Опис и опсег на финансиските придобивки за засегнати страни: 

Предложените решенија во однос на предвидување дополнителна причина за одбивање влез на странец во Република доколку истиот не постапил согласно правосилна одлука за сторен прекршок донесена од страна на надлежен суд односно надлежен прекршочен орган на територијата на Република Македонија, може да влијае врз Буџетот на Република Македонија, преку импликација на дополнителни финансиски придобивки односно наплатени финансиски износи по основ на изречени глоби, чиј опсег ќе зависи од бројот на сторени прекршоци од страна на странски државјани.
- Други нефинансиски придобивки за засегнати страни: 
Со предложениот закон се предвидуваат решенија во насока на унапредување на националното законодавство во областа на странците, преку соодветна имплементација на националното законодавство, како и утврдување правна рамка за воспоставување и функционирање на Интегрирана база за странци, вклучително азил, миграции и визи.

- Клучни придобивки што од нефинансиска природа се: 
Со предложениот закон се предвидуваат решенија во насока на усогласување на националното законодавство во областа на странците согласно компаративните европски искуства, практична имплементација на одредбите на националното законодавство, како и овозможување процес на унапредување во областа на странците утврдувајќи правна основа за воспоставување и функционирање на Интегрирана база за странци, вклучително азил, миграции и визи.
Ризици и претпоставки

Можност за недоследна примена на одредбите од законот.
2. Останати влијанија

	Тип на влијание проценето во проценка на влијание на регулативата
	
	Анализи приложени во прилог

	Влијание врз националната конкурентност
	ДА / НЕ
	ДА / НЕ

	Влијание врз социјално исклучените и ранливи групи
	ДА / НЕ
	ДА / НЕ

	Влијание и ефекти на регулативата врз родовите аспекти и еднаквоста
	ДА / НЕ
	ДА / НЕ

	Влијание врз животната средина
	ДА / НЕ
	ДА / НЕ

	Влијание/значителна политичка промена на пазарната економија вклучувајќи испитување на влијанието врз потрошувачите и конкурентноста
	ДА / НЕ
	ДА / НЕ

	Влијание врз правата на граѓаните 
	ДА / НЕ
	ДА / НЕ

	Дали предложените решенија вклучуваат значителни тешкотии за усогласување
	ДА / НЕ
	ДА / НЕ


Чекор 3: Консултации
Предлогот на закон за изменување на Законот за странците е доставен на мислење до Секретаријат за законодавство, Секретаријат за европски прашања, Министерство за правда, Министерство за надворешни работи, Министерство за финансии, Министерство за труд и социјална политика, Дирекција за заштита на лични податоци и Агенција за вработување на Република Македонија. 
Резиме на иницијалната

проценка на влијание на регулативата

1. Краток осврт на преферираното решение/опција: 

Со законот чие донесување се предлага, се врши ревидирање на одредби од Законот за странците, со цел овозможување соодветна практична имплементација на националното законодавсто, како и утврдување правен основ за воспоставување и функционирање на Интегрираната база за странци, вклучително азил, миграции и визи. Воедно, извршено е и содржинско допрецизирање на одделни одредби, со цел нивна доследна практична имплементација. 

2. Имиња и презимиња на лицата одговорни за подготовка на иницијалната проценка на влијанието на регулативата и предлог законот:
1. Виолета Андоновска, државен секретар во Министерството за внатрешни 

работи;
2. Весна Доревска, помошник на министерот во Секторот за правни работи 

и управување со човечки ресурси;
3. Маринко Кочовски, помошник на директорот во Секторот за гранични работи и миграции во Бирото за јавна безбедност;
4. Снежана Петровиќ-Арсовска, началник на Одделение за нормативно-правни работи во Секторот за правни работи и управување со човечки ресурси;
5. Тања Левајковиќ, началник на Одделение за буџет, контрола и платен промет во Сектор за финансиски, материјално-технички и логистички работи.
3. Повереници на Владата на Република Македонија кои ќе се вклучат во презентирање на предлог законот во Собранието на Република Македонија:

1. Виолета Андоновска, државен секретар во Министерството за внатрешни работи

2. Весна Доревска, помошник на министерот во Секторот за правни работи и управување со човечки ресурси

                                          Изјава од министерот
за иницијалната проценка на влијание на регулативата

               Изјавувам дека предложениот материјал за иницијална проценка на 
                                  влијанието на регулативата/ предлог закон
	1.1
	Има / Нема влијание
	врз Буџетот на Република Македонија во висина поголема од 600.000.000 денари.

	2.
	Има / Нема влијание
	врз усогласеноста со законодавството на Европска Унија.

	3.
	Има / Нема влијание
	врз постапките или работењето на јавната администрација / врз судството при работа со странки (правни и физички лица) или задолжување на странките од јавната администрација со дополнителен административен товар.

	4.
	Има / Нема влијание
	врз економијата и врз обемот на државна помош.

	5.)
	Има / Нема влијание
	врз животната средина.

	6.)
	Има / Нема влијание
	врз социјалната положба на граѓаните.

	7.
	Направено е претходно објавување на текстот на предлогот за донесување на закон во Единствениот електронски регистар на прописи и јавно се спроведени консултации со заинтересирани страни. 

Датум на објавување: /17.09.2010
Вклучени организации и претставници: /
Свое мислење дадоа следниве организации: /
	ДА / НЕ

	8.
	Сите забелешки и предлози од заинтересираните страни се земени во предвид.
	ДА/НЕ

	9.
	Предлог законот е лекториран.
	ДА/НЕ

	10.
	Спроведени се меѓуресорски консултации. 


	ДА/НЕ

	11.
	Дали предлог законот предвидува управна постапка?
	ДА/НЕ

	12.
	Доколку предлог законот предвидува управна постапка, дали може да се вгради начелото “молчењето значи одобрување“?
	ДА/НЕ


      Изјава од министерот

Јас, Гордана Јанкулоска, изјавувам дека ја проучив Иницијалната проценка на влијанието на регулативата и сметам дека дава реален преглед на очекуваните придобивки и потребните трошоци врзани со секоја од идентификуваните опции за решавање на проблемот. 

Потпис на министерот:.....................................................................


Датум: 

